
WOLFDEN RESOURCES INC.-ᑯᑦ 
ᐱᓕᕆᐊᒃᓴᖅ HIGH LAKE-ᒧᑦ ᓇᐃᓈᖅᓯᒪᔪᖅ 
 
ᐅᑯᓄᖓ Wolf Resources High Lake-ᒧᑦ ᐱᓕᕆᐊᒃᓴᖅ ᕿᓂᕈᑎᒃᓴᖅ ᐅᔭᕋᒃᓴᓕᕆᓂᕐᒧᑦ 
ᐱᔾᔪᑎᖃᖅᓱᑎᒃ ᓴᕕᕋᔭᒃᓴᓕᕆᓂᕐᒨᖓᔪᒧᑦ ᕿᓂᕈᑎᒃᓴᖅ ᐅᕙᓂ High Lake ᓄᓇᖓᓂ 
ᖄᖅᓯᒪᓚᐅᕐᓯᒪᔫᔨᔪᕐᑕᐅᓕᐅᑉ ᐊᕙᓗᐊᓂ. ᑕᒡᕙᓂ High Lake-ᒥ ᐱᓕᕆᐊᒃᓴᖅ ᓄᓇᖓᓃᒻᒪᑦ ᕿᑎᕐᒥᐅᑦ 
ᓄᓇᕗᑦᒥ, ᐅᖓᓯᖕᓂᖃᑦᑐᖅ 550 km-ᓂᒃ ᑲᓇᖕᓇᖓᓂ ᔨᐊᓗᓐᓇᐃ, ᓄᓇᑦᓯᐊᕐᒥ. ᓄᓇᓖᑦ ᖃᓂᒃᓴᓛᑦ 
ᖁᓪᓗᖅᑑᖅ, ᐅᖓᓯᖕᓂᓕᒃ 175 km-ᓂᒃ ᐅᐊᓕᓂᐊᓂ ᑲᓇᖕᓇᖓᓅᖓᓪᓗᓂ ᓇᖕᒥᓂᕆᔭᖅ. ᓇᖕᒥᓂᕆᔭᖅ 
ᐃᒪᐃᓪᓗᐊᕐᑐᖅ ᖃᓂᒋᔮᓄᑦ ᐅᖓᓯᖕᓂᖓ 45 km ᐅᐊᖕᓇᖓᓂ Coronation ᐃᒪᖓᑕ. 
 
ᐱᖁᑎᒋᔭᐅᔪᖅ ᓇᓂᔭᐅᒋᐊᖓᓚᐅᖅᓯᒪᔪᖅ ᕿᑎᖓᓂ 1950-ᓂ ᐊᒻᒪᓗ ᑕᐃᒪᖓᓂᒡᓗ 
ᐱᓕᕆᕕᐅᖃᑦᑕᕐᓯᒪᔪᖅ ᑎᑭᐅᑎᓪᓗᒋᑦ 1970-ᓂ ᐊᒻᒪᓗ 1990-ᓂ. ᑖᒃᑯᐊ Wolfden Resources-ᑯᑦ 
ᐱᓚᐅᕐᓯᒪᖕᒪᑕ ᐱᖁᑎᑖᕐᓱᑎᒃ 2000-ᒥ ᐊᒻᒪᓗ ᐱᒋᐊᓚᐅᕐᓯᒪᔪᑦ 2001-ᒥ. ᑲᔪᓯᓪᓗᑎᒃ 2001-2002-ᒧᑦ 
ᕿᓂᕐᓇᖅᓯᒐᐃᒻᒪᑦ ᐅᔭᕋᒃᓴᖅᓯᐅᕐᓂᕐᒧᑦ, Wolfden-ᑯᑦ ᐊᐅᓚᑦᓯᖃᑦᑕᖅᓯᒪᔪᑦ ᓄᓇᒨᖓᔪᒥᒃ ᐊᒻᒪᓗ 
ᓯᓚᑐᐃᓐᓇᕐᒨᖃᖃᑦᑕᕐᑐᓂᒃ ᐱᓕᕆᔾᔪᑎᖏᑦ ᐊᒻᒪᓗ ᐃᑰᑕᖃᑦᑕᖅᓱᑎᒃ ᓯᑎᓛᕐᓯᐅᑎᓄᑦ. ᑲᑎᕐᑐᕐᓱᑎᒃ, 
Wolfden-ᑯᑦ ᐃᑰᑕᕐᓯᒪᓕᕐᑐᑦ ᓄᓇᒥᒃ ᐳᑐᓯᖃᑦᑕᖅᓱᑎᒃ, ᑲᑎᕐᑐᖅᓯᒪᓕᕐᑐᑦ 154 ᑭᓚᒃᓯᒪᔭᖏᑦ 
ᐃᓚᒋᓕᐅᑎᓪᓗᒋᑦ ᐅᕙᑦᓯᐊᕈᓐᓂᑕᐃᑦ. ᑕᒪᓐᓇ ᐃᑰᑕᕐᓂᐅᕙᒃᑐᖅ ᓴᕿᐅᒪᓂᓕᒃ ᐲᖅᑕᐅᓯᒪᔪᓂᒃ ᐃᒫᒃ 
ᐃᒃᑕᕆᓐᓂᓕᖕᓂᒃ 5.3 ᒥᓕᐊᓐ ᑕᓐᓯᓂᒃ ᒥᒃᓴᐅᓴᒃᑐᑦ 4.05% ᓴᕕᕋᔭᒃᓴᑦ, 1.75 g/t ᒎᓗᑦ ᐊᒻᒪᓗ 31.73 
g/t ᑮᓇᐅᔭᒃᓴᔭᐅᔭᑦ ᓯᐅᓪᕙ. 
 
Wolfden-ᑯᑦ ᐸᕐᓇᐃᓯᒪᔪᑦ ᑲᔪᓯᑎᑦᓯᓂᐊᕐᓂᕐᒧᑦ ᕿᓂᕐᓂᕐᒥᒃ ᐅᕙᓂ 2003-ᒥ ᓈᒻᒪᓕᕐᒥᒃᐸᑦ ᐱᓕᕆᕕᒃᓴᖅ 
ᐊᖏᓂᖅᓴᓂᒃ ᐱᒐᓱᐊᕈᒪᔪᑦ ᖃᐅᔨᒪᔭᒥᓐᓂᒃ ᓇᓚᐅᓯᒪᔭᒥᒍᑦ ᐲᔭᐃᒍᒪᓪᓗᑎᒃ ᐊᑑᑎᓂᖃᕈᓐᓇᕐᑐᓂᒃ. 
ᑕᒪᒃᑯᐊ ᑕᐃᒪᓐᓇ ᐱᓕᕆᐊᕆᓗᒋᑦ, ᓱᖁᐃᔭᐃᒐᔭᕐᑐᑦ ᐅᓄᕐᑐᓂᒃ ᒪᖏᐅᔭᕐᓂᒃ High Lake ᐊᕙᑖᓂ 
ᑕᐃᒪᓐᓇ ᐸᕐᓇᓯᒪᔪᑦ. 
 
2003-ᒥ ᐱᓕᕆᔾᔪᑎᑦ ᐊᐅᓚᑦᓯᔾᔪᑕᐅᓂᐊᕐᑐᑦ ᒪᕐᕉᓕᖓᔪᑎᒍᑦ ᐱᕙᓪᓕᐊᔭᐅᓂᖃᓪᓗᓂ. ᓯᕗᓪᓕᕐᒧᑦ 
ᐱᔾᔪᑎᖃᓐᓂᐊᕐᑐᑦ ᓄᓇᓕᕆᓂᕐᒧᑦ ᕿᕐᖑᒥᒐᖃᑦᑕᕐᓗᑎᒃ ᐆᒃᑐᕐᓗᑎᒃ ᐃᓚᖃᓪᓗᑎᒃ ᓄᓇᐅᑉ ᐃᓗᐊᓄᑦ 
ᐊᒻᒪᓗ ᖃᐅᔨᓴᕈᑎᖃᓪᓗᑎᒃ ᓂᐱᖃᓐᓇᓕᖕᒧᑦ. ᐱᓕᕆᖃᑎᒌᒃᑐᖃᓐᓂᐊᕐᑐᖅ ᒪᕐᕉᓐᓂᒃ ᐱᖓᓱᓄᑦ 
ᑎᑭᐅᑎᓯᒪᔪᓂᒃ, ᐅᓪᓕᕕᒃᓴᒥᓐᓂᒃ ᐋᕿᒃᓱᐃᓗᑎᒃ ᖁᓕᒥᒎᓕᒃᑯᑦ ᐅᓄᒐᐃᑉᐸᑦ ᐅᑎᖃᑦᑕᕐᓗᑎᒃ 
ᐅᓪᓕᕕᖕᒥᓐᓄᑦ. ᑕᒪᓐᓇ ᐊᑑᑎᓂᖃᓐᓂᐊᕐᒪᑦ ᓱᖅᑯᐃᔭᐃᓂᕐᒧᑦ ᐊᒻᒪᓗ ᐸᕐᓇᐃᔾᔪᑎᓄᑦ ᐃᑰᑕᕐᓂᕐᒧᑦ, ᑕᒪᓐᓇ 
ᐊᐃᑉᐸᒎᖓᓂᐊᕐᑐᖅ ᐱᓕᕆᔾᔪᑎᒃᑯᑦ. ᑕᒪᒃᑯᐊ ᖃᐅᔨᓴᕐᓂᕐᒧᑦ ᐊᑑᑕᐅᓂᐊᕐᑐᑦ ᐊᒥᑦᑑᓈᖅᓯᒪᔪᒥᒃ ᓄᓇᒥ 
ᐱᓕᕆᐊᖃᓪᓗᑎᒃ ᐅᖓᓯᖕᓂᓕᖕᒥᒃ ᒥᒃᓴᐅᓴᒃᑐᒥᒃ ᐃᒫᒃ 8 km ᐅᐊᖕᓇᖓᓂ ᐅᓪᓕᕕᐅᑉ ᐊᒻᒪᓗ 15 km 
ᑲᓇᖕᓇᖓᓂ ᐅᓪᓕᕕᐅᑉ. 
 
ᐃᑰᑕᓕᕈᑎᒃ ᐱᒋᐊᕐᓂᐊᕐᑐᑦ ᑭᓯᐊᓂ ᓈᒻᒪᓈᖅᐸᑦ ᒪᓕᒃᑕᐅᔪᖅ ᓯᓚ ᐊᒻᒪᓗ ᖃᐅᔨᓴᕈᑎᒋᔪᒪᔭᒥᓐᓄᑦ. 
ᒪᕐᕉᓐᓂᒃ ᐃᑰᑕᕐᓗᑎᒃ, ᐊᑕᐅᓯᖅ ᐱᓕᕆᕕᐅᓪᓚᕆᒐᔭᕐᑐᒥ ᑲᔪᓯᓗᑎᒃ ᓱᖁᐃᔭᐃᓂᕐᒧᑦ ᐃᓘᓐᓇᖓᓅᖓᔪᒧᑦ 
ᐊᖕᒧᓪᓗ ᐃᑎᓂᓕᖕᒥᒃ. ᐊᐃᑉᐸᓅᖓᓂᐊᕐᑐᖅ ᖃᐅᔨᓴᕈᑕᐅᓗᓂ ᐅᔭᕋᒃᓴᓕᕆᔾᔪᑎᓄᑦ ᐊᑑᑕᐅᓂᖏᑦᑎᒍᑦ. 
ᓈᒻᒪᓈᕐᐸᑦ ᐃᑰᑕᕋᔭᕐᒥᔪᑦ ᓯᑯᒥ ᑭᓯᐊᓂ ᑕᒪᒃᑯᓂᖓ ᑲᒪᒐᔭᕐᑐᑦ ᐊᑲᐅᓈᕐᐸᑦ ᖃᐅᔨᓴᕈᑎᒥᓐᓄᑦ ᐅᔭᕋᒃᓴᓂᒃ. 
 
ᐅᓪᓕᕕᖓᑦ ᐊᐅᓪᓛᖅᓯᒪᕕᖓᑦ, ᐅᐊᖕᓇᖓᓃᑦᑐᖅ ᓯᓈᓂ High Lake, ᑐᐱᖅᑕᖃᓛᕐᑐᖅ 9-ᓂᒃ ᐊᒻᒪᓗ 
ᐃᓄᖃᕈᓐᓇᕐᓗᓂ 18-ᓂᒃ. ᑖᓐᓇ ᓄᓇᒋᑲᐃᓐᓇᓛᖅᑕᖓᑦ ᐊᑲᐅᓈᖅᓯᒪᓪᓚᕆᒃᑐᖅ ᖃᓂᒃᓴᕐᒪᑦ High Lake-
ᒥᒃ ᐅᔭᕋᒃᓴᖅᓯᐅᖅᕕᓪᓚᕆᒻᒥᒃ ᐊᒻᒪᓗ ᐅᓪᓕᕕᐅᖃᑦᑕᖅᓯᒪᓪᓗᓂ ᑕᐃᒪᖓᓂᑦ ᓄᓇᖓ. 
 
Wolden-ᑯᑦ ᖁᔭᓕᔪᑦ ᐱᓕᕆᑎᑦᓯᖃᑦᑕᓛᕋᒥᒃ ᓄᓇᓕᖕᓂᒃ ᓈᒻᒪᓈᕋᐃᑉᐸᑦ, ᑕᒪᒃᑮᓐᓂᒃ ᐃᖃᓗᒃᑑᑦᑎᐊᒥᒃ 
ᐊᒻᒪᓗ ᖁᓪᓗᖅᑑᒥᒃ. Wolfden-ᑯᑦ ᑲᔪᓯᓂᖃᑦᓯᐊᕈᒪᔪᑦ ᐱᓕᕆᖃᑎᖃᑦᓯᐊᓂᕐᒧᑦ ᓄᓇᓕᖕᓂᒃ. 

